
ƏLAVƏ 1 

Kənd təsərrüfatı sahəsində innovasiyalar mövzusunda Təlimçilər üçün Təlimin 
hazırlanması və keçirilməsi  

TEXNİKİ TAPŞIRIQ 

 
PROQRAM: Azərbaycanda Peşə Təhsili və Təlimi Mərkəzlərinin Modernləşdirilməsi 
QRANT NÖMRƏSİ: ENİ/2017/387-267 
ƏLAQƏLƏNDİRİCİ ŞƏXS: Vüsal Mirzəyev 
LAYİHƏ ADI: “Bərdə Peşə Liseyinin Modernləşdirilməsi” 

 
I. Layihə haqqında məlumat 

``Bərdə Peşə liseyinin modernləşdirilməsi`` layihəsi «Yerli İdarəetməyə Yardım» İctimai Birliyi 
tərəfindən Avropa İttifaqının maliyyə dəstəyi ilə həyata keçirir. Layihənin əsas məqsədi keyfiyyət, 
bərabərlik, uyğunluq prinsiplərinə əsaslanaraq, eləcə də Avropa standartları və təcrübəsinə uyğun olaraq 
Bərdə Peşə Liseyində peşə təhsili və təliminin modernləşdirilməsidir.  

Layihə Azərbaycan hökuməti tərəfindən elan olunmuş iqtisadiyyatın şaxələndirilməsi, əhalinin 
gəlirlərinin və məşğulluğun artırılması, regionların iqtisadi inkişafı və peşə təhsilinin keyfiyyətinin 
yaxşılaşdırılması kimi prioritet məqsədlərini dəstəkləyir.  

Layihə xüsusilə 2016-cı ildə qəbul edilmiş “Azərbaycan Respublikasında peşə təhsili və təliminin 
inkişafına dair Strateji Yol Xəritəsi”nin aşağıdakı əsas prioritetlərə töhfə verməyi hədəfləyir:  

 işəgötürənlərin peşə təhsili və təlimi sisteminə inteqrasiyası; 
 nəticələrə əsaslanan güclü maliyyələşdirmə sisteminin yaradılması;  
 məqsədli peşə inkişafı proqramlarının yaradılması;  
 sektorlar üzrə spesifik proqramların yaradılması;  
 peşə təhsili və təlimi üzrə hədəflərin əldə olunmasına təkan verəcək vasitələrin tətbiqi.  

BPLM Layihəsi həmçinin “Azərbaycanda Peşə Təhsili və Təliminə Avropa İttifaqının Dəstəyi” texniki 
dəstək proqramına tamamlayıcı rol oynayır. 

Layihənin əsas hədəf qrupları: (1) BPL-in idarəetmə heyəti və müəllimləri; (2) cari və perspektiv 
tələbələr və (3) keyfiyyətli peşə təhsilli kadrlara tələbatı olan özəl sektor və sahibkarlardır. Bu hədəf 
qruplar üçün layihənin əsas təsiri Bərdə və ətraf rayonlarda (Ağdam, Tər-tər, Yevlax, Ağcabədi, 
Beyləqan, Goranboy və Ağdaş) yaşayan gənclərə rəqabət və əmək bazarı tələblərinə uyğun bacarıqları 
aşılayan modernləşdirilmiş peşə məktəbinin qurulması olacaqdır. Layihə rayonun ümumi iqtisadi və 
sosial inkişafına töhfə verəcək və yüksək-keyfiyyətli peşə təhsilinə maraq göstərən gənclər üçün bərabər 
imkanlar yaradacaq.  

Layihə BPL-in modernləşdirilməsinə vahid yanaşma prinsipini əsas alır. Layihə komandası BPL-in 
modernləşdirilməsinin əsas aspektləri ilə bağlı fəaliyyətlər həyata keçirəcək. Buraya idarəetmədə 
təkmilləşmə, müəllim və təlimçi ustaların bilik və bacarıqlarının artırılması, tələb və nəticə yönümlü 
kurrikulumun hazırlanması, təlim infrastrukturu və maddi-texniki bazanın yaxşılaşdırılması, yeni 
maliyyə mənbələrinin müəyyənləşdirilməsi, yerli icmada BPL-in yaxşı imicinin formalaşdırılması və 



onun xidmətlərinə marağının artırılması aiddir. Dövlət-özəl sektor tərəfdaşlığının təşviqi, icma, özəl 
sektor və QHT-lər daxil olmaqla bütün maraqlı tərəfləri bir araya gətirmək layihənin digər sas 
vəzifələrdəndir.  

Layihə oxşar fəaliyyətlərin uğurla həyata keçirilməsində tətbiq olunan yaxşı təcrübədən istifadə etmək 
üçün yerli və beynəlxalq təcrübənin öyrənilməsinə önəm verir. Bu məqsədilə Estoniyada uğurlu 
fəaliyyət göstərən peşə məktəbini (JKHK) nümunə məktəb kimi layihəyə cəlb edir. JKHK Bərdə Peşə 
Liseyində peşə təhsilinin modernləşdirilməsinin müxtəlif aspektləri ilə bağlı öz təcrübəsini və biznes 
modelini həmkardan-həmkara öyrənmə, mübadilə səfəri, məsləhət xidmətləri vasitəsilə BPL ilə paylaşır. 

Kontekst 

Azərbaycanın peşə təhsili sahəsindəki əsas problemli məsələləri arasında əmək bazarı tələblərinə uyğun, 
iqtisadiyyatın müxtəlif sahələrində ehtiyac duyulan ixtisaslar üzrə tədris proqramlarının çatışmazlığıdır. 
Bununla bağlı olan digər bir məsələ isə peşə məktəblərində tədrisi həyata keçirən müəllim/usta heyətinin 
bilik və bacarıqlarının müasir tələblərə cavab verməməsi, istifadə olunan bilik və ədəbiyyatın 
köhnəlməsi.   

Əsas ehtiyaclardan biri də tədris olunan ixtisas sahələri üzrə yeni təcrübələrin, innovativ metodların, 
xüsusilə kənd təsərrüfatı sahələrində intensiv becərmə və bəsləmə üsulları, KT ilə bağlı yeni 
səmərələşdirici texnika, mexanizm və avadanlıqların tətbiqi və digər yeniliklərlə əlaqədar təhsilalanlara 
bilik, bacarıq və məlumatların ötürülməsidir.  

Bu məqsədlə BPL müəllim/usta heyətinin innovativ kənd təssərrüfatı, KT texnikası və digər 
texniki sahələr üzrə təlimləndirilməsi BPLM layihəsinin nəzərdə tutduğu əsas inkişaf 
istiqamətlərindən biri kimi müəyyən olunub. Müəllim və təlimatçıların modern və innovativ KT üzrə 
biliklərinin artırılmasına yönəlik fəaliyyətlərin dizayn edilməsi məqsədilə Layihə BPL rəhbərliyi, Peşə 
Təhsili üzrə Dövlət Agentliyi və Azərbaycanın seçilmiş universitetləri ilə əməkdaşlıq edəcək. Həmçinin 
layihənin Estoniyada olan partnyoru JKHK və Azərbaycan KT Akademiyası ilə birgə müəllim və 
təlimatçılar üçün KT-nın müxtəlif sahələri ilə bağlı silsilə tematik seminarlar – Təlimçilər üçün Təlim 
təşkil etmək nəzərdə tutulub.  

II. Texniki tapşırığın şərtləri 

Məqsəd 

Bu tapşırığın məqsədi kənd təssərrüfatının ayrı-ayrı sahələrində innovasiyalar, intensiv becərmə və 
bəsləmə üsulları, səmərələşdirici texnika və avadanlıqlardan istifadə üzrə BPL müəllim/usta heyətinin 
yeni bilik, bacarıq və təcrübələrlə təchizi üçün nəzərdə tutulmuş Təlimçilər üçün Təlim proqramına cəlb 
ediləcək təlimçi-ekspertlərin seçilməsidir.  

Təlim proqramı hazırda Bərdə Peşə Liseyində tədris olunan heyvandarlıq, bitkiçilik və aqroservis 
xidmətləri ixtisasları üzrə aşağıda sadalanan istiqamətlərdə ümumilkdə 10 mövzunu əhatə edəcək.  

Təlim proqramında iştirak etmək üçün qeyd olunan sahələrdə ixtisaslaşmış ən azı 5 təlimçi-ekspertin 
seçilməsi nəzərdə tutulur.  

İddiaçılardan mövzular üzrə təlim materiallarının hazırlanması və BPL müəllim/usta heyəti üçün 
birgünlük təlimin verilməsini nəzərdə tutan təlim konsepsiyalarını və qiymət təklifi təqdim 
etmələri tələb olunur.  

 

Mövzu istiqamətləri 

İddiaçı təlimçi-ekspert aşağıda göstərilmiş mövzu istiqamətlərindən hər hansı biri və ya bir neçəsi üzrə 
innovasiyaları nəzərdə tutan təlim modulunun hazırlanması və tətbiqini nəzərdə tutan 
konsepsiya/metodologiyalarını təqdim etməlidir. 

 

 



1. ``Heyvandarlıq mütəxəssisi`` ixtisası üzrə  

 Südlük maldarlıq 

 Qoyunçuluq 

 Quşçuluq 

 Yemçilik və Çəmənçilik 

 Baytarlıq 

 Baramaçılıq 
 

2. ``Bitkiçilik mütəxəssisi`` ixtisası üzrə 

 Taxılçılıq 

 Yağlı bitkilər 

 Qarğıdalı əkini 

 Pambıqçılıq 

 Seleksiya, bitki mühafizə tədbirləri 

 Bitki qidalanması və gübrələmə 

 İstixana xidmətləri 
 

3. ``Aqroservis mütəxəssisi`` ixtisası üzrə 

 KT maşınlarına xidmət və təmir 

 KT maşınları ilə işlərin yerinə yetirilməsi və onlardan istifadə 

İşin (vəzifələrin) təsviri və metodoloji yanaşma 

 Xidmət seçilmiş hər bir mövzu istiqaməti üzrə təlim proqramını və təlim materiallarını 
hazırlamasını nəzərdə tutur. Buraya təlim modulu, gündəliyi, metodologiya, tələb olunan 
resurslar, biliyin qiymətləndirilməsiu üçün testlər, məzmun üzrə PPT təqdimatlar və təlim 
iştirakçıları üçün materialların hazırlanması daxildir. 

 Modul üzrə BPL-dən seçiləcək müəllim/usta heyəti üçün (30 nəfər) birgünlük Təlimçilər üçün 
Təlimin keçirilməlidir.  

 Hazırlanmış təlim proqramı və materialları BPLM layihəsi, Peşə Təhsili üzrə Dövlət Agentliyi, 
müvafiq işəgötürənlərin təmsilçilərindən ibarət yaradılacaq İşçi Qrupu tərəfindən 
qiymətləndirilmək üçün Təlimçilər üçün Təlimdən ən azı 1 həftə öncə təqdim edilməlidir. 

 Təlim konsepsiyası sadalanan ixtisaslar üzrə tədris proqramlarında nəzərdə tutulmayan, elmi 
əsaslara dayanan və təcrübədən keçmiş yeni bilik və məlumatların verilməsini nəzərdə 
tutmalıdır.  

 Təlim modulu dünyada və Azrəbaycanda KT sahəsində yeniliklər barəsində mövcud olan vacib 
və faydalı materialları (onlayn resursların linkləri daxil olmaqla), innovasiyalar haqda nəzəri 
məlumatları və onların iqtisadi faydalılığını göstərən hesablamalar, foto, video və s. nümunələri 
əhatə etməlidir.  



 Təlim iştirakçılarına əldə edilmiş biliklərin təhsilalanlara ötürülməsini nəzərdə tutan, həmçinin 
verilmiş yeni biliklərin mövcud tədris proqramına inteqrasiyası ilə bağlı metodiki tövsiyyə və 
göstərişlərini nəzərdə tutmalıdır.  

 Hazırlanacaq bütün materiallar mükəmməl Azərbaycan dilində, korrektura və redaktə olunmuş 
şəkildə təqdim olunmalıdır. 

 Yekunda təlim proqramının xülasəsi və əldə edilmiş nəticələrinin qiymətləndirilməsindən ibarət 
hesabat təqdim edilməlidir. 

Tapşırığın müddəti 

Tapşırıq üzrə vəzifələrin icrası Azərbaycanda (Bakı və Bərdə) Mart – Avqust, 2021-ci il tarixlərində 
baş tutacaq. Təlimin dəqiq tarixi seçilmiş ekspert, BPL və PTDA ilə ümumi razılaşdırma əsasında 
müəyyən ediləcək.   

Təqdim olunacaq məhsullar/sənədlər: 

 Seçilmiş hər bir mövzu istiqaməti üzrə təlim modulu, təlimin gündəliyi, metodologiya 

 Məzmun üzrə PPT təqdimatları; 

 Təlim iştirakçıları üçün materiallar; 

 Təlim nəticəsində əldə edilmiş biliyin qiymətləndirilməsi üçün testlər; 

 Modul üzrə BPL-dən seçiləcək müəllim/usta heyəti üçün (30 nəfər) birgünlük Təlimçilər üçün 
Təlimin keçirilməsi; 

 Təlim proqramının xülasəsi və əldə edilmiş nəticələrinin qiymətləndirilməsindən ibarət hesabat 

Hesabat elektron formada Bərdə Peşə Liseyinin Modernləşdirilməsi layihəsinin mütəxəssisinə 
göndərilməlidir. Bütün fəaliyyətlər BPLM layihəsinin direktoru və kurrikulum üzrə mütəxəssisinin 
rəhbərliyi ilə Peşə Təhsili üzrə Dövlət Agentliyi ilə birgə koordinasiya olunacaq. 

Ekspertə dair tələblər 

 Kənd təsərrüfatı elmləri sahəsində ali təhsil; 
 KT mütəxəssislərini hazırlanması sahəsində pedaqoji iş təcrübəsi və ya akademik fəaliyyət; 

 KT innovasiyalarının araşdırılması, tədrisi və ya praktiki tətbiqi sahəsində təcrübə; 

 Peşə təhsili üzrə tədris proqramları haqda məlumatlılıq; 

 Tədris kurrikulumu və modullarının hazırlanması təcrübəsi; 

 Yaxşı fasilitasiya və kommunikasiya bacarıqları; 
 Mükəmməl Azərbaycan dili; 

 Seçilmiş ekspert TüT-də iştirak etmək üçün Bərdəyə səfər etmək imkanında olmalıdır. 
 
III. Tenderin qiymətləndirilməsi 

 
Tender təkliflərinin göndərilməsi müddəti başa çatdıqdan sonra hər bir təklif qiymətləndirmə 
komissiyası tərəfindən qiymətləndiriləcəkdir. İlk öncə texniki təklif qiymətləndirilir, bu mərhələdən 
uğurla keçən tender iştirakçılarının göndərdikləri qiymət təklifləri qiymətləndiriləcəkdir. Sonda ən yaxşı 
qiymət-keyfiyyət  və texniki təklifin cəmi bal nisbətləri əsas götürülərək tenderin qalibi seçilir. 

 



Qiymətləndirmə cədvəli 

 Ss  Meyar  Qiymətləndirmə 

 Texniki təklif üzrə  
Hər bənd ürzə Max. 

10 bal 
1. Təklif olunan konsepsiya/layihə  

1.1. Məzmuna yanaşma 10 

1.2. Metodologiya 10 

1.3. Təlim materialları 10 

    

2. Ekspertin kvalifikasiya   

2.1. 
Ümumi kvalifikasiya (fəaliyyət müddəti, həyata keçirilmiş 
layihələr, tərəfdaşlar) 

15 

2.2. Spesifik kvalifikasiya (sahə üzrə spesifik təcrübə) 25 

    
  Texniki təklif üzrə Cəmi Max. 70 
      
3. Qiymət təklifi Max. 30 bal 
3.1.  Təklifin ümumi dəyəri (ƏDV daxil)) 30 
 Qiymət təklifi üzrə  

  Ümumi bal (1-4) Max. 100 bal 
 

IV. Müqavilənin imzalanması 
 

a. Qalib gəlmiş tender iştirakçısına yazılı surətdə bu barədə məlumat veriləcəkdir. 

b. Müqavilənin imzalanması. Qalib tender iştirakçısı Sifarişçi tərəfindən imzalanmış müqaviləni 
aldıqdan 10 gün müddətində onu imzalayıb möhürləyib və tarixi qeyd etməklə təkrar olaraq Sifarişçiyə 
qaytarmalıdır. 

c. Seçilmiş tender iştirakçısının bu tələbi yerinə yetirməməsi müqavilənin bağlanması barədə qərarın 
ləğvi üçün əsas ola bilər. Bu vəziyyətdə, sifarişçi digər iştirakçını qalib elan edə bilər və ya tender 
prosedurunu ləğv edə bilər.  
 

V. Ödəniş  

Müqavilə üzrə ödənişlər yalnız qeyd olunmuş bank hesabına köçürmə yolu ilə aparılacaqdır.  

 

VI. Koordinasiya və əlaqə 

Vüsal Mirzəyev  

“Yerli İdarəetməyə Yardım” İctimai Birliyinin rəhbəri 

Tel: +99450 369 91 17 

        +99412 490 24 19 

E-mail: vusal@lga.az   


